
МАКЕДОНИЈА  (Ниво 1) 
 
Македонија е извор, дестинација и транзитна земја за мажи, жени и деца жртви 
на трговија со луѓе за сексуални услуги и принудна работа. Македонските жени и 
деца се шверцуваат внатре во земјата. Странските жртви кои се предмет на 
присилна проституција или на принудна работа во Македонија се со потекло од 
Албанија, Бугарија, Србија, Украина и Косово; Македонците, пак, се подложени 
на принудна работа и трговија со луѓе за сексуални услуги во Европа. Децата, 
вклучувајќи ги етничките Роми, се подложени на принудно питачење на улиците и 
на јавните пазари. Во текот на годината, властите пријавија зголемен број на 
нерегистрирани мигранти од странство во земјата, група која е ранлива 
категорија кога се однесува на трговија со луѓе. Ревизијата на секторот за труд за 
2011 година утврди дека трудовата експлоатација е најраспространета во 
текстилниот сектор во Македонија, главно во југоисточниот дел на Македонија, а 
значително е распространета и во градежништвото, туризмот, угостителството и 

земјоделството. Сторителите на трговијата сé повеќе ја користеле тактиката со 
лажни бракови, особено меѓу ромската етничка популација, за да ги намамат 
жртвите на присилна проституција 
 
Владата на Република Македонија во целост го исполнува минимумот на 
стандарди за елиминација на трговијата со луѓе. Владата продолжи со енергично 
гонење и осудување на престапниците и проактивно вршеше истраги за тоа кој сé 
учествува во трговијата. Владата ефикасно соработуваше со невладините 
организации кои на жртвите им нудеа помош во прифатилиштата и покажуваа 
сензитивен пристап со жртвите-сведоци. Владата, сепак, не успеа да обезбеди 
соодветни финансиски ресурси за заштита на жртвите во прифатните центри и не 
ги обезбеди исклучително потребните ресурси за реинтеграција. Владата и 
понатаму идентификуваше само мал број на жртви во однос на остатокот од 
регионот. Немањето резултати во процесот на идентификација на  жртвите и 
понатаму укажуваше на недостаток од целосно разбирање на сложеноста на 
трговијата со луѓе и од потребните вештини за идентификување на 
потенцијалните жртви кај одговорните од првата линија на одговорност и кај 
други официјални лица, на тој начин не успевајќи да обезбеди целосен пристап 
на жртвите до нивните права и заштита според македонското законодавство. 
 
Препораки за Македонија: проактивно да се подобрат напорите за 
идентификација на жртвите за да се лоцираат потенцијалните домашни и 
странски жртви на трговија во Македонија; жртвите да не се депортираат и 
казнуваат поради учеството во трговијата; жените од странство што влегуваат во 
земјата со работни визи за забава да добиваат информации за трговијата со луѓе 
и нивните права во Република Македонија; да се следат потенцијалните случаи 
на трговија со луѓе кои вклучуваат не-физички форми на принуда; да се 

институционализира и да се зголеми финансирањето со кое ќе се обезбеди 
сеопфатна грижа и одржливост на прифатниот центари реинтеграцијата на 
жртвите, да се продолжи со изградба на стручноста  на социјалните работници за 
трговијата со луѓе за да се обезбеди нивно ангажирање во процесот на 
реинтеграција; да се спроведуваат  плановите за воспоставување локални 
комисии за децентрализација и подобрување на идентификацијата на жртвите 
низ целата земја; да се обезбеди поголема мотивација, вклучувајќи и 

незадржување на потенцијалните жртви во транзитните центри, а за странски 
жртви на трговија со деца и возрасни доволно долг престој во Македонија  за 
време на кој ќе помогнат во изведувањето на нивните трговци пред лицето на  
правдата; да се насочат меѓуагенциските известувања и да се унапреди 
автоматизирањето на раководење со случаевите во судовите за да се произведе 
статистика за трговијата , вклучувајќи и податоци за сторителите осудени на 
затвор; и да се продолжи со користење на извештајот од националниот 
известувач како алатка за централизирано известување, вклучувајќи и повеќе 
само-критичка анализа и донесување јасни дистинкции меѓу трговијата со луѓе и 
шверцот на мигранти. 
 
Гонење  
 
Владата на Република Македонија, во текот на извештајниот период, ги одржа 
своите напори да ги гони и казнува сторителите. Владата забранува сексуална и 

трудова експлоатација со членовите 418 (а) и (г) на кривичниот закон од 2004. 
Минималната пропишана казна за трговија со луѓе за сексуални услуги е четири 
години затвор, што е доволно строга и пропорционална казна со казните 
пропишани за други тешки кривични дела, како што е силувањето. Во 2011 
година, владата заврши четири истраги за трговија со луѓе во кои беа вклучени 
29 осомничени, вклучувајќи и двајца јавни службеници.  Во текот на годината, 
македонските судови, исто така, осудија девет сторители, во споредба со 21 
осудени сторители во 2010 година. Казните за деветмината осудени се движеа 
од две до девет години затвор. Владата ги осуди сите сторители, освен еден, 
според законот против трговија со луѓе.  
 
Судовите осудија двајца сторители на трговија за секс услуги, двајца за трговија 
на работници и петмина и за двете обвиненија. Македонскиот закон спречува 
наметнување на затворски казни додека жалбената постапка е во тек; властите 
потврдија дека од девет осудени, шестмина се моментално во затвор. Во април 
2011 година, Апелацискиот суд ја потврди пресудата за шестмина сторители, 
вклучувајќи и еден владин функционер за соучество, што беше забележано во 
претходниот Извештај. Според владата, сторителите на трговија со луѓе, 
локалните полицајци кои соучествувале и сопствениците на ноќните клубови се 
запознаени со стандардните прашања кои се користат од страна на службите кои 
ги идентификуваат жртвите на трговијата, па на тој начин тие го менуваат 
начинот на своето работење, а жртвите ги држат во состојба на потчинетост и 
така го избегнуваат спроведување на законот.  
 
Набљудувачите изразија загриженост за соучесништвото од страна на локалните 
власти и полицијата, особено кога се однесува на баровите и ноќните клубови во 
западниот дел на Македонија. Во април 2011 година, Апелацискиот суд од Скопје 

ја потврди пресудата и казната за еден полицаец на 8,5 години затвор за 
олеснување на трговијата на деца за сексуални услуги. Таа, исто така, спроведе 
истрага за двајца други локални полициски службеници за учество во трговијата 
со луѓе во текот на годината. 
 
 



3 

 

Заштита 
Во текот на извештајниот период, Владата на Република Македонија обезбеди 
заштита за идентификуваните домашни жртви на трговија, особено со 
вклучување на НВОа како примарни точки кои обезбедуваа грижа во домашните 
прифатилишта и со финансирање на основните  оперативни трошоци на 
прифатилиштата. Владата, меѓутоа, не ги направи клучно потребните 
подобрувања  во идентификувањето на жртвите ниту пак обезбеди соодветно 
финансирање на сеопфатната заштита и реинтеграција на жртвите. Таа објави 
идентификување на 12 жртви на трговија во 2011 година, истиот број што го 
идентификуваше и во 2010 година. Во текот на годината, експертите од земјата 
изразија загриженост за рациите што ги спроведуваше локалната полиција во 
баровите, без да се координира со единицата за анти трговија. Полицијата 
наводно, странските државјанки кои работеле илегално во овие објекти, им ги 
префрлила на имиграциските власти за итна депортација, без соодветно да ги 
оцени индикаторите за трговија со луѓе.   

 
Во 2011 година, властите во Украина и Бугарија идентификуваа жртви на 
присилна проституција во Македонија. Според локалните експерти, владиното 
фокусирање на првичната согласност на жртвите да бидат прошверцувани во 
Македонија, како и на недостатокот на ограничувања на слободата на движење 
на  жртвите од странство сугерира сериозни недоразбирања околу 
дефинирањето на трговијата со луѓе, ризикувајќи казнување на жртвите за 
кривични дела извршени како директен резултат на фактот што биле предмет на 
трговијата. Според извештајот издаден од страна на белгиската влада за 
трговијата со луѓе во 2011 година, жртва на трговија за сексуални услуги од 
Македонија добила статус на бегалец во Белгија во октомври 2010 година. 
Својата одлука белгискиот суд ја темелел на изјавата за наводната поврзаност 
меѓу сторителот на трговијата со македонските власти, оправданиот страв на 
жртвата на репресалии, као и неспособноста на македонската влада да ја 
заштити. Владата ги одржа партнерствата со НВО кои на жртвите им 
обезбедуваа социјална помош, правна помош, стручно образование и 
психолошка подршка во прифатилиштето во 2011 година.   
Владата обезбеди вкупно финансиии од 14.000 $ за две невладини организации 
кои обезбедуваа услуги за жртвите во прифатилиштето. Покрај годишниот грант, 
НВО мора да обезбедат надворешно финансирање за сите други видови помош 
за жртвите, како исхраната и медицинските услуги.   
 
Иако во 2011 година владата именуваше четири социјални работници за да им 
помогнат на жртвите во реинтеграцијата во општеството,  НВО известуваа за 
слаб конкретен ангажман од страна овој сектор.  Според една НВО, властите ги 
насочувале домажните жртви директно во прифатилиштето и одделот за пост-
рации, а полицијата покажала сензитивен пристап во случаевите со жртвите. 

Дванаесет жртви на трговија сведочеле пред истражниот судија во 2011 година, 
од кои пет сведочеле во судски процес. Владата продолжи со добрата пракса на 
доделување старател за секое идентификувано дете, жртва на трговија, за да 
помогне во одржување на континуитет на заштита и доверба. Владата продолжи 
да раководи со прифатниот центар за странски мигранти и жртви на трговија, во 
кој жртвите на трговија беа задржани за време на опоравување и за 
размислување. Владата не обезбеди присуство на НВО во транзитното 

засолниште за да помогне во процесот на идентификација, ниту пак на 
потенцијалните жртви на трговија кои чекаат депортација не им обезбеди 
специјализирана нега и помош. Владата им нуди дозволи за привремен престој 
на странските жртви на трговија само ако тие соработуваат во истрагата и 
гонењето на нивните трговци, иако такви дозволи за престој дозволи не им беа 
обезбедени жртви на трговија во текот на извештајниот период.  Властите  
упатија четворица осомничени жртви од Албанија, Бугарија и Косово во 
прифатниот центар на владата во 2011 година; меѓутоа,  таа утврди дека две 
потенцијални жртви од Косово, вклучувајќи и едно дете, не биле жртви на 
трговија. Жртва од Бугарија сведочеше пред истражниот судија во рок од 
следните неколку дена по идентификацијата, а во прифатниот центар остана 
само за седум дена. 
 
Превенција 
 

Владата на Република Македонија продолжи со своите напори за спречување на 
трговијата со луѓе за време на извештајниот период.   
Таа обезбеди финансиски средства во вредност од 14.000 $  за две НВО за да 
спроведат кампањи за спречување на трговијата со луѓе, првенствено насочени 
кон деца од училишна возраст и студенти. 
 
 Владата, преку националните комисии и партнерството со невладините 
организации, во 2011 година организираше работилници и презентации против 
трговијата со луѓе, вклучувајќи ги и оние имплементирани преку локалните совети 
за превенција на трговијата во некои градови.  Владата во 2011 година презеде 
некои мерки за спречување на детското питачење, вклучувајќи и отстранување на 
децата од улиците и сместување на некои од нив во сиропиталиште; таа 
наводно, обвини и осуди некплку родители на затворска казна за принудување на 
своите деца да питаат. Според една невладина организација, сепак, големото 
внимание на медиумите околу овие операции резултираше со 
сензационализирање на проблемот на детското питачење, со мал позитивен 
ефект за децата.  Во јануари 2012 година, Националниот известувач на владата 
го објави третиот годишен извештај на Македонија за трговија со луѓе; извештајот 
содржи корисни анализи кои се темелат на случаи и некои прагматични, 
самокритични препораки за иден напредок.  
 
 


